
香港文匯報訊（記者阿祖）J2台真人騷節目《港女野人》前日於
室內攀石場舉行「終極野人挑戰」 ，由四位女主持何泳芍 （Hon-
ey）、廖慧儀（Jessica）、胡美貽（Nicole）、陳若思（Amber）即場
比賽，其中Amber攀至高處，太過心急爭勝，結果從高位墮下，不小
心咬傷了嘴唇流血，由Honey陪同到洗手間處理傷口，幸無大礙；而
以最佳時間攀到終點獲得冠軍的Nicole，由監製為她加冕后冠，似當
選港姐般再繞場一周。
胡美貽獲冠軍，她笑言要多謝三位拍檔忍受她這個沒公主病的朋
友，且她自問玩戶外運動也不是最叻一個，反而是Honey最精通水上
活動。而Amber攀石時不慎高處墮下咬傷嘴唇，她笑言沒跌親個腦，
仍懂帶笑說：「只流了少少血，其實我經常跌倒，不過跌得多起身，
才會有進步！踩單車唔識都會跌，跌完就會愈踩愈好，我跟Nicole一
樣，也是勇於嘗試，恐懼的話就不能踏出第一步！」
談到節目播出後有不俗的反應，Jessica表示不少親戚朋友都有捧場
收看，Honey 則笑言之前相約一起去行青山，不少山友開始認得她，
還問她是否「野人」。又提到Nicole多次在節目中哭了出來，她知道

網民都說她直率，她亦自認是個有嗰句講嗰
句的人，並非刻意哭給大家看，她笑說：
「我是喊得性感、Amber是喊得可愛、Hon-
ey 是喊得健康、Jessica是喊得冷靜！」

香港文匯報訊（記者 阿祖）熊黛林
（Lynn）日前度過42歲生日，身在內
地工作的她原以為要孤伶伶度過，誰知
Lynn丈夫郭可頌聯同兩女兒為Lynn送
上驚喜，而公司老闆Kim和一班同事
與她視像慶祝，結果比往年的生日還要
熱鬧！
郭可頌遙距向愛妻熊黛林送上一束
101枝粉紅色玫瑰花，寓意太太是101
分好老婆，而一對孖女亦親手繪畫了大
蛋糕的生日卡賀媽媽生日。郭可頌預早
將生日卡寄給內地工作人員，到Lynn
正日生日才逐一送上；另外Lynn的老
闆Kim、同事好友等均驚喜送上鮮花和
蛋糕，Lynn收到大家的心意後感動不
已。Lynn亦於社交平台發放多張與生
日禮物的合照，並寫道：「本來以為今
年生日會好冷清，結果比平時更熱鬧，
希望疫情早日結束，咁樣就唔使同
BB、家人分開咁耐，亦都唔會錯過BB
的成長經歷，多謝老公和公司畀我的驚
喜，好開心！」Lynn此行為拍攝一部
內地電影，離港約3個月，難怪會十分
惦念一對孖女，而Lynn會順道回家鄉
南京探望家人。

香港文匯報訊（記者梁靜儀）陳凱琳（Grace）監製及主持的明
珠台節目《Love Matters with Grace》，昨晚播映的一集，邀得星
級健身教練Utah Lee及美容、健身KOL Jessica Wong擔任節目嘉
賓，他們將會細談戀愛關係的問題與處理方法。
Grace於今集與嘉賓Utah及Jessica暢談一對戀人在相處上會產生

的問題，以及處理這些問題的方
法。外景於滾軸溜冰場內進行拍
攝，Grace與嘉賓邊溜冰邊聊天。
談到情侶之間的相處之道，當與

伴侶出現意見不合的時候，Grace
分享自己的處理方法，透露老公鄭
嘉穎會先給她獨處的時間，讓她有
足夠的時間冷靜下來，她亦會趁這
段時間好好檢討整件事。

香港文匯報訊由曹茜茜擔任
總導演、監製，安澤豪、徐
崢、劉犇等主演的電影《您
好，北京》成功入圍第十八屆
中美電影節金天使獎。
據知，《您好，北京》取材

於後疫情時代勞動者們真實故
事，不僅斬獲23個國際電影獎
項，還以第十二屆北京國際電
影節北京展映單元展映開幕片
的身份與觀眾見面，引發關
注。

入行多年才拍人生第3套劇集的小方，之前曾多
次參與葉念琛的電影演出並多次擔任男主

角，而今次為二人首次合作電視劇集。問到葉導是
如何打動他接拍？小方稱不用打動：「同葉念琛係
多年戰友，只要對方每一次搵我，都會不計酬勞演
出，今次都不例外。」小方又稱事前也不知道自己
的角色，但相信導演找他，個角色都不會衰，他很
會為演員着想；加上對方又是創作出身，會從觀眾
角度去睇，知道演員如何配搭才會好睇及有新鮮
感。
今次小方亦有別過往的角色框框，所演的富二代

角色性格是外表自信內裏自卑：「因為戲裏我係有
錢但冇料嘅敗家仔，喺屋企又係老竇『頂心杉』，
兩父子關係又唔好，但又要使老竇錢，因而產生好
多衝突，而外面的人都知我係二世祖，所以形成自
己自卑。」小方笑言角色跟現實中的他完全沒一樣
相似，本身既不自大又不自卑，亦不是「二世
祖」。出身小康之家的小方，被問到如何揣摩富二
代的角色時，他直言都是靠人生經驗及睇電影作參
考：「身邊雖然有唔少有錢朋友，但就唔似我個角
色性格，我都有參考電影《GUCCI》，睇有錢人
行出來嘅氣勢，而我個角色因有過風光、落泊、甜
蜜同抉擇嘅時候，情緒上係有啲複雜，但我很享受
做敗家仔。」
有錢人很多時都與女明星扯上關係，劇中小方因

擔任港姐選舉的評判而對鍾家寶（陳瀅飾）一見鍾
情，二人之前曾傳過緋聞，小方直言跟陳瀅合作，

心情好興奮、期待又緊張，他說：「興奮因為我哋
認識咗好耐，對方又發展得好，當然期待一齊開
工，但一齊工作又係唔係另一回事呢？而另一樣緊
張就係自己過去三年做戲機會唔多，主要係做綜藝
節目同教游水，做戲我係唔fit囉！陳瀅呢幾年就戲
接戲。」小方又自言以前拍電影極少NG，但今次
因為演技生疏及心情緊張，拍攝頭幾場戲時會較多
NG，又笑言幸好陳瀅沒有給他面色睇。

無意「復出」歌壇
講到陳瀅的「阿寶」跟其他「阿寶」不同之處，

他指：「最大分別係我同陳瀅本身係朋友，就算當
年同Stephy合作，初時都係唔熟，現在人亦成熟
咗，工作上會識溝通多啲，（有冇勾起同Stephy合
作的往事？）都冇，『阿寶』都係名一個。」
在劇集預告片中，小方與飾演阿寶閨蜜的朱晨麗

有激吻戲成了焦點，小方笑指這已是最激的戲份，
沒有更激的。對於激吻戲成了宣傳重點，小方不諱
言有問過導演：「導演話今時今日要畀觀眾睇多啲
嘢，一開始都唔吸引，人哋唔會慢慢追睇。」對於
跟事前並不認識的朱晨麗拍咀戲，拍過無數咀戲的
小方笑言沒有難度，認為跟拍動作戲沒分別。
《美麗戰場》作為台慶劇「頭炮」，小方直言對

於收視不感壓力，但透露若收視好會有機會開拍續
集。他亦有興趣再拍劇，但苦無機會，只好等運
到。小方希望在演戲方面能多作不同嘗試，但某些
角色他就一定不會接拍，他說：「我教咁多小朋友

游水，某程度上都有包袱，都要保持形象，好似變
態強姦同變態殺手。梗係唔揀強姦啦，有啲角色一
定要小心選擇，如果我做虐兒同戀童癖嘅變態佬角
色，家長仲敢唔敢交個仔女跟我游水呀？」
近年不少上世紀八九十年代的歌手紛紛開騷，
當年唱《好心好報》、《好心分手》唱到街知巷
聞的小方，又可會「復出」歌壇？他說：「唔
會，（封咪？）唔係，未係一個好時候唱歌，要
等好時候，（何謂好時候？）到時就會 Feel
到。」

稱目前不需要拍拖
工作上屬自由身的小方，感情方面同樣屬自由
身，單身多年的他形容目前的感情狀況同樣是「等
運到中」，問到是否未放低之前一段感情？他帶笑
否認：「梗係唔係，緣分未到啫，想試吓一見鍾
情，因之前未試過。」之前他曾自爆有玩交友App，
自從他公開認識賬戶是真實後，多了人問津：「年
紀由廿幾到四十都有，不過我膽細，冇『入樽』，
一個都冇約過出來。佢有like我，但我冇like佢。就
好似window shopping，好鍾意個手袋，但就係唔
買，因為玩唔起，都唔清楚對方底細。」身為長子
又屆適婚年齡多時，小方指媽媽當然想抱孫，奈何
他真的不需要拍拖：「我生活得好充實又充滿愛，
好多人成日想拍拖係因為欠缺愛，想有人錫，但拍
拖都可以有好多煩惱、唔開心，如果我好需要就拍
緊啦，只不過大家覺得我好需要。」

香港文匯報訊（記者 梁靜儀）方力

申（小方）入行以來甚少演出劇集，

近日罕有地接拍由葉念琛監製、編劇

及執導的無綫台慶劇《美麗戰場》，

劇中飾演香港首富的兒子，而與「阿

寶」結下不解緣的小方，電影中他曾

遇過鄧麗欣（Stephy）、佘詩曼、王

菀之及蘇麗珊四位阿寶，跳入公仔箱

亦遇上「阿寶」（陳瀅飾鍾家寶）。

再度遇上「阿寶」，小方形容「阿

寶」令到他心情好興奮、期待又緊

張，更頻頻NG。

Make up: Yen Lai
Hair: Kin Tam@ ILCoplo

Outfit: 5cm 為保形象堅拒接演變態角色

方力申再遇「阿寶」
緊張頻

香港文匯報訊（記者梁靜儀）無綫台慶劇
《美麗戰場》播出首周彈出「世紀賤精」鍾家
琪（蔣家旻飾），本周換上「渣男」程裕進
（丁子朗飾）接力發功，食軟飯遭網民斥油
膩。
上周已露出狐狸尾巴的裕進，背着女友小美

（陳曉華飾）追求靜兒（劉佩玥飾）並加以誣
衊，令好姊妹反目。本周裕進再下一城，玩弄
小美感情兼食軟飯，前晚裕進以追夢為由再向
小美苛索七至八萬港元，當小美為難地表示：

「我戶口真係唔夠錢」時，裕進竟理所當然
謂：「夠㗎！張卡都未碌爆！」
首度做「衰仔」的丁丁（丁子朗）坦言有留
意網上有不少人鬧他「油膩」，承認渣男角色
對他來說有點難：「我未做過咁嘅角色，通常
我啲角色都係比較正面，所以要諗辦法拿捏返
個位。最難忘對白係『我咁靚仔，唔係唔溝女
呀嘛』，收到劇本時好掙扎，會諗係咪真係要
講，但導演話一定要。」丁丁自言現實中他不
是完美情人，要汲取戀愛經驗。

丁子朗做「渣男」被罵「油膩」

遇夫妻意見不合之時

陳凱琳會先獨處冷靜

胡美貽攀石賽稱冠戴后冠

陳若思從高墮下咬傷嘴唇

《您好，北京》入圍第十八屆中美電影節

◆小方靠人生經驗及睇電影作參考來揣摩角色。

◆今次小方有別過往
的角色框框，所演的
富二代角色性格是外
表自信內裏自卑。

◆◆工作上屬自由工作上屬自由
身的小方身的小方，，感情方感情方
面同樣屬自由身面同樣屬自由身。。

◆熊黛林收到多束鮮花。

◆ 胡 美
貽勝出後獲

加冕后冠。

◆陳凱琳(中)與嘉賓邊溜冰邊
聊天。

◆陳瀅在《美麗戰場》中飾演「阿寶」鍾家寶。

◆丁子朗挑戰演「渣
男」角色。

◆陳若思
墮地後，
其他人上
前慰問。

內地工作中過42歲牛一

熊黛林獲老公送花孖女親畫賀卡

